
;luq 
Raħal tfulitna - Raħal il-Poeti 
(Lill-Poeta Pawlu Aquilina) 

Ħal Xluq, bejn is-Siġġiewi u l-Qrendi, jibqa' 
naħa minn tfulitna- mhux biss għalina li ħabbejna 
nimxu lejh kull nhar ta' Ħadd, iżda wkoll għal 
raħalna - 'waħda mill-vini ewlenin ta' demm 
missirijietna'. Hekk kiteb il-Poeta Siġġiewi 

Pawlu Aquilina - li ħalliena f'Jannar li għadda 
- fi ktieb żgħir iżda għani: 'L-Għanja Tiegħi Lil 
Ħal Xluq' (Awwissu 2002). Fih Aquilina jagħti 
tagħrif dwar il-Kappella ta' Santa Marija kif ukoll 
tifkiriet dwar Ħal Xluq fi tfulitu, f'żgħożitu, iż­
żjajjar, il-festa, il-gwerra ... Dan hu kollu mtenni 
fl-istess Ballata - ġrajja ħajja ta' ferħ u niket, 
staqsieni jinbidlu bħall-mixja taż-żmien bit-tlugħ 
u l-inżul tiegħu. Sikwit il-poeti joħolqu lilhom 
infushom fid-dehriet tan-natura u l-ambjent. Hekk 
huma jsiru parti mill-ħolqien, waqt li l-ħolqien 
isib leħen tad-demm u l-laħam. 

Ngħid għalija, niftakar il-ħarġiet f'Ħal Xluq 
mal-familja jew ma' tal-Museum, nilagħbu 

mhm Leslie Vassallo 

noli, ngħajtu, niġru; imbagħad, aktar tard, il- SantaMarijata' ĦalXluq 
mixjiet ma' sħabi - it-tiġrib, il-ħolm. U issa, 

it-tifkiriet. Ħal Xluq isir simbolu ta' 
ħajja sħiħa, <liwja li toħroġ minn wara 
s-sejjieħ, minn xi daħla fit-treqjet, mid­
dell taħt is-siġra l-kbira; il-festa ta' tifel 
imsaħħar bit-tilari tal-ġugarelli, il-kapsa 
l-marsusa li togħla u tfaqqa', l-irdieden 
. . . Mill-grada fil-bieb l-oħxon tal-

·kappella, titwila f'ħnejjet qalb ta' ħemda 
tnemnem. F'misraħ ċkejken tiltaqa' 
miegħek innifsek - bin ir-raba' li qisu 
jagħrfek. Għax meta tilgħab noli dejjem 
tħalli 'l dellek f'rokna ta' ġenna mitlufa. 

Triq is-Siġġiewi li twassal għal Ħal Xluq 

l Festa 2009 l Każin tal-Banda San Nikola 
Siġġiewi 



Il-Kappella dedikata lill-Madonna 
ta' Ħal Xluq limiti tas-Siġġiewi 

Pawlu kien is-Surmast tiegħi mhux biss bħala għallivma fil-Primarja tas-Siġġiewi imma 
wkoll ħabib - poeta li baga' jħeġġiġni nikteb sal-aħħar darba li ltqajt miegħu. 

Nagħlaq b'poeżija miktuba għall-aħħar ta' Jannar li bgħatt 'il familja tiegħu b'tifkira fit­
tluq u b'unur għal poeta li jibqa' fl-inħawi tagħna u fil-vrus li jgħaddu bħal żiffa mill-għolja, 
mill-widien, mill-uċuħ u t-toroq tagħna. 

'Il-Poeta jintemm u l-għanja tibqa.' (Dun Karm: Non Omnis Moriar). 

J.~. CONC~~T~ MIX 
Misraħ Sinjura, in Siġġiewi Road, Qrendi 

"Juliejo", Ramija Street, Siġġiewi 

Plant Tel: 2164 0778 Mob: 9947 3741 

Servizz bi trakk żgħir 
u kiri ta' krejn. 

Servizz bil-High Up 
fuq Ready Mix 

Tel.: 2146 4622 

Każin tal-Banda San_,_N_ikol~ l Festa 2009 l 

